
এ সৌন্দর্যপুস্পরাশি চরণকমলেনন্দনকানন হতে তুলে নিয়ে এসে বহু সাধনায়। যদি সাঙ্গ হল পূজা তবে আজ্ঞা করো প্ৰভু, নির্মাল্যের ডালি ফেলে দিই। মন্দিরবাহিরে । এইবার প্ৰসন্ন নয়নে চাও সেবিকার পানে । যে ফুলে করেছি। পূজা, নহি আমি কাভু সে ফুলের মতো, প্ৰভু, এত সুমধুর, এত সুকোমল, এত সম্পূৰ্ণ সুন্দর । দোষ আছে, গুণ আছে, পাপ আছে, পুণ্য আছে ; কত দৈন্য আছে ; আছে আজন্মের কত অতৃপ্ত তিয়াষা। সংসারপথের পাস্থ, ধূলিলিপ্তবাস বিক্ষতচরণ ; কোথা পাব কুসুমলাবণ্য, দুদণ্ডের জীবনের অকলঙ্ক শোভা । কিন্তু আছে। অক্ষয় অমর এক রমণী-হৃদয় । দুঃখ সুখ আশা ভয় লজজা দুর্বলতা— ধূলিময়ী ধরণীর কোলের সন্তান, তার কত ভ্ৰান্তি, তার কত ব্যথা, তার কত ভালোবাসা, মিশ্রিত জডিত হয়ে আছে একসাথে । আছে এক সীমাহীন অপূণতা, অনন্ত মহৎ । কুসুমের সৌরভ মিলায়ে থাকে। যদি, এইবার সেই জন্ম জন্মান্তের সেবিকার পানে Eiべ3
সূর্যোদয়
অবগুণ্ঠন খুলিয়া আমি চিত্রাঙ্গদা । রাজেন্দ্ৰনন্দিনী ।
সেই সরোবরতীরে শিবালয়ে দেখা দিয়েছিল এক নারী, বহু আভারণে ভারাক্রান্ত করি তার রূপহীন তনু । কী জানি কী বলেছিল নির্লজ মুখরা, পুরুষেরে করেছিল পুরুষ-প্রথায় আরাধনা, প্ৰত্যাখ্যান করেছিলে তারে । ভালোই করেছি । সামান্য সে নারীরীপে গ্ৰহণ করিতে যদি তারে, অনুতাপ বিধিত তাহার বুকে আমরণ কাল । প্ৰভু, আমি সেই নারী । তবু আমি সেই নারী নহি ; সে আমার ইন ছদ্মবেশ ।

		 এই পাতা শেষ সম্পাদিত হয়েছে ১১:৪৩টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

